Ա Մ Փ Ո Փ Ա Թ Ե Ր Թ
«ԶԱՆԳԵԶՈՒՐԻ ՊՂՆՁԱՄՈԼԻԲԴԵՆԱՅԻՆ ԿՈՄԲԻՆԱՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԲԱԺՆԵՏՈՄՍԵՐՈՎ ՀԱՎԱՍՏՎԱԾ ԻՐԱՎՈՒՆՔՆԵՐԸ ՀԱՎԱՏԱՐՄԱԳՐԱՅԻՆ ԿԱՌԱՎԱՐՄԱՆ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	1. Տարածքային կառավարման և ենթակառուցվածքների նախարարություն
	 23.12.2021թ.

	
	N ԳՍ/21.1/33460-2021 

	1. Նախագծի 1-ին կետում՝ «Հայաստանի Հանրապետության սեփականությունը հանդիսացող» բառերը գրել «15,000033%» բառերից առաջ:
	1. Ընդունվել է։
Նախագծի առաջին կետում կատարվել է փոփոխություն: 

	2. Հա Տեղեկացնում ենք նաև, որ ՀՀ կառավարության 2015թ. մայիսի 7-ի թիվ 515-Ն որոշմամբ կանոնակարգվել է հիսուն և ավելի տոկոս պետական մասնակցությամբ առևտրային կազմակերպություններում Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու գործընթացը, որի դրույթները, անհրաժեշտության դեպքում, կարող են կիրառելի լինել նշված գործընթացի համար։
	2. Ընդունվել է ի գիտություն։ 


	2. ֆինանսների նախարարություն
	27.12.2021թ.

	
	N 01/29/21336-2021

	1. Նախագծով չի պարզաբանվել ԱՆԻՖ-ի ընտրության հիմնավորումը՝ հաշվի առնելով, որ «Պետական կառավարման համակարգի մարմինների մասին» օրենքի համաձայն համապատասխան ոլորտի լիազորված մարմինը ոչ միայն մշակում, այլ նաև իրականացնում է իրեն վերապահված գործունեության ոլորտում Կառավարության քաղաքականությունը: 
	

	[bookmark: _GoBack]2. Միաժամանակ Պայմանագրի 4․2 կետով նախատեսվում է, որ Հավատարմագրային կառավարիչն իր պարտականությունների կատարման ընթացքում պետք է գործի` ելնելով Ընկերության շահերից, բարեխիղճ և խելամիտ կերպով։
Այս առումով հարկ է նկատի ունենալ, որ նախևառաջ անհասկանալի է Հավատարմագրային կառավարչի կողմից Ընկերության Բաժնետոմսերով հավաստվող իրավունքները միաժամանակ իր և Ընկերության շահերից ելնելով կառավարելու հնարավորությունը։ 
Բացի այդ գտնում ենք, որ Պայմանագրի 1․1 և 4․2 կետերի միջև առկա է հակասություն այն առումով, որ մի դեպքում Հավատարմագրային կառավարիչը Ընկերության Բաժնետոմսերով հավաստվող իրավունքների կառավարումն իրականացնելու է՝ ելնելով իր և Ընկերության շահերից, մյուս դեպքում Հավատարմագրային կառավարիչն իր պարտականությունների կատարման ընթացքում պետք է գործի` ելնելով Ընկերության շահերից։
	2. Ընդունվել է: 
Պայմանագրի նախագծում կատարվել են համապատասխան փոփոխությունները: 


	3. ՀՀ քաղաքացիական օրենսգրքի 966-րդ 1-ին մասի 5-րդ կետով սահմանվում է, որ բացի պարտավորությունների դադարման ընդհանուր հիմքերից, գույքի հավատարմագրային կառավարման պայմանագիրը դադարում է նաև որպես հետևանք պայմանագրից կառավարման հիմնադրի հրաժարվելու` հավատարմագրային կառավարչին պայմանագրով պայմանավորված վարձատրությունը վճարելու պայմանով։ 
Ելնելով վերը նշվածից՝ առաջարկում ենք Պայմանագրում նախատեսել դրույթներ պայմանագրից կառավարման հիմնադրի հրաժարվելու վերաբերյալ։
	3. Ընդունելի չէ:
Պայմանագրով չի սահմանվել կառավարման վարձատրություն, ինչից բխում է, որ ՀՀ քաղաքացիական օրենսգրքի 966-րդ 1-ին մասի 5-րդ կետով սահմանված պայմանը վերաբերելի չէ պայմանագրին: Միևնույն ժամանակ, օրենսդրական կարգավորումը գործում է անկախ պայմանագրում սահմանելու պայմանից: 

	3. Արդարադատության նախարարություն
	23.12.2021թ.

	
	N 01/27.0.01/43180-2021

	««Զանգեզուրի պղնձամոլիբդենային կոմբինատ» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	4. Էկոնոմիկայի նախարարություն
	28.12.2021թ.

	
	N 01/19681-2021

	Ներկայացված նախագծի վերաբերյալ ՀՀ Էկոնոմիկայի նախարարությունը առաջարկություններ և առարկություններ չունի: 
	Ընդունվել է ի գիտույուն





